
Fyrispurningur eftir Tingskipanini § 52 a 

 

Fyrispurningur um kravið um loyvi at fiska hummara til  húsbrúk, settur 

landsstýrismanninum í fiskivinnumálum, Jacob Vestergaard (at svara skrivliga 

eftir TS § 52 a) 

 

 

1. Hvat er grundgevingin hjá landsstýrismanninum í fiskivinnumálum fyri 

kravinum um, at føroyingar nú skulu hava loyvi til at fiska hummara til  

húsbrúk, og er hetta brot á siðvenju-rættin, at føroyingar sleppa at fiska til  

húsbrúk? 

2. Hvat vísa veiðihagtølini um ávikavist vinnuliga veiðu og veiðu til  húsbrúk 

seinastu 10 árini?  

3. Kann landsstýrismaðurin tryggja, at hetta ikki fer at breiða seg til aðra fisking, 

sum er til  húsbrúk? 

 

 

Viðmerkingar 

Í Føroyum hevur tað verið siðvenja, at hvør maður hevur rætt at fiska til  húsbrúk. 

Hetta merkir meira ítøkiligt, at tað ikki skal havast eitt fiski- ella veiðiloyvi, um 

fiskaða nøgdin er til húsbrúk. Við kunngerð nr. 212 tann 22. desember 2020 krevst nú 

loyvi til at veiða hummara, hóast tað einans skal fiskast til  húsbrúk. Tað tykist sum 

um, at hetta er ein uppgerð við siðvenjuna um fisking til húsbrúk, sum hevur verið 

galdandi í Føroyum.  

 

Grundgevingin hjá landsstýrismanninum í fiskivinnumálum var, at óskipaður 

fiskiskapur eftir hummara ikki tænir hummarastovninum og er til ampa fyri vinnuna. 

Helst eigur óskipaður fiskiskapur, ið er til ampa fyri vinnuna ikki at viga tyngri enn 

siðvenjan um fisking til húsbrúk.  

 

Um fiskingin til húsbrúk er ov stór til, at hummarastovnurin kann bera seg, kundi tað 

verið skilabetri fyrst at ásett ítøkiliga, hvat hummaraveiða til húsbrúk er, hetta helst í 

nøgd/ kg. Tað kundi møguliga verið eitt alternativ, heldur enn at avtaka ein siðvenju-

rætt hjá føroyingum at fiska til húsbrúk. Tí ein slík kunngerð kann skapa fordømi fyri 

framtíðar avtøku av loyvinum hjá føroyingum at fiska annan fisk til húsbrúk.  

 

Um brot er á ásetta veiðimarkið, so kundi ein møgulig loysn verið herd krøv um 

eftirlit hjá myndugleikunum, ið eru teir, ið hava ábyrgdina av at viðgera brot á 

kunngerðina heldur enn at tikið rættindini frá vanligum føroyingum.  

 

Henda siðvenja um fisking til húsbrúk, hevur stóran týdning fyri øll tey, sum í nógv ár 

hava havt henda møguleika og tí verður hesin fyrispurningur settur. 

